ՀԻՄՆԱՎՈՐՈՒՄ
«ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 16-Ի N 2096-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

	Իրավական ակտի ընդունման անհրաժեշտությունը

	1. Հայաստանի Հանրապետության կառավարության 16.12.2021 N 2096-Ա որոշման (այսուհետ՝ որոշում) N 12 հավելվածի ««Բյուրեղավանի երեխաների խնամքի և պաշտպանության գիշերօթիկ հաստատություն» պետական ոչ առևտրային կազմակերպության լուծարման արդյունքում նախարարությանը ամրացված գույք» գլխի «Հիմնական միջոց հանդիսացող գույք» բաժնի՝ 51-րդ, 52-րդ և 53-րդ տողերի 2-րդ սյունակում, գույքերի անվանումներում նկատվել են խմբագրական բնույթի տեխնիկական վրիպակներ:
2.  Որոշման NN 51 և 52 հավելվածներում նկատվել են վրիպակներ, որոնք ՀՀ արդարադատության նախարարի գրության (կցվում է) համաձայն՝ կարող են ուղղվել միայն որոշման մեջ փոփոխություններ կատարելու միջոցով: Մասնավորապես.
Որոշման NN 50 և 51 հավելվածներում ներառվել են նույն՝ Դավիթ Հակոբյանին տրամադրվող գույքի ցանկը, այնինչ N 51 հավելվածում պետք է ներառված լինի Դավիթ և Արթուր Լոռյաններին տրամադրվող գույքի ցանկը:
Որոշման NN 55 և 56 հավելվածներում ներառվել են նույն՝ Քրիստինե և Ռիմա Պետրոսյաններին տրամադրվող գույքի ցանկը, այնինչ N 56 հավելվածում պետք է ներառված լինի Մարիամ և Միլենա Մաթոսյաններին տրամադրվող գույքի ցանկը:
3. Որոշման համաձայն՝ NN 60-63 հավելվածներում նշված գույքերը ՀՀ աշխատանքի և սոցիալական հարցերի նախարարությունը (այսուհետ՝ նախարարություն) պետք է հանձնի ՀՀ տարածքային կառավարման և ենթակառուցվածքների նախարարության (այսուհետ՝ ՏԿԵ նախարարություն) պետական գույքի կառավարման կոմիտեին (այսուհետ՝ կոմիտե):
Նախարարության և կոմիտեի պատասխանատու պաշտոնատար անձինք Դիլիջան և Բյուրեղավան քաղաքներում որոշման NN 60-63 հավելվածներում նշված գույքերի համատեղ տեղազննություն են կատարել, որի արդյունքում պարզվել է, որ նշված հավելվածներում փոփոխություններ կատարելու անհրաժեշտություն կա, ինչի մասին ՀՀ տարածքային կառավարման և ենթակառուցվածքների նախարարը գրությամբ  (կցվում է) հայտնել է ՀՀ վարչապետի աշխատակազմին:
Իր հերթին, կոմիտեն տեղազննության արդյունքների մասին նախարարություն ուղարկած գրությամբ (կցվում է), առաջարկել է ուժը կորցրած ճանաչել որոշման N 60 հավելվածը, իսկ NN 61-63 հավելվածներում կատարել համապատասխան փոփոխություններ, ինչով պայմանավորված էլ անհրաժեշտ է որոշման մեջ կատարել անհրաժեշտ լրացումներ:
    Վերոգրյալով պայմանավորված՝ անհրաժեշտություն է առաջացել որոշման մեջ կատարել համապատասխան փոփոխություններ և լրացումներ:             

	Ընթացիկ իրավիճակը և խնդիրները

	1. Որոշմամբ տրված հանձնարարականների կատարման նպատակով՝ սահմանված ժամկետներում մարմիններին և կազմակերպություններին որոշման համապատասխան հավելվածներում նշված գույքերը հանձնելու համար խոչընդոտ են հանդիսանում վերը թվարկված խնդիրները: 

	Կարգավորման նպատակը և բնույթը

	      Նախագծի նպատակը՝ նախարարության հաշվեկշռում հաշվառված և այլ մարմիններին ու կազմակերպություններին տրամադրված գույքի, համակարգի կազմակերպությունների լուծարման արդյունքում նախարարությանը ամրացված գույքի օրենսդրությամբ սահմանված կարգով իրացումն է: 
 Նախագծով նախատեսվել է համապատասխան փոփոխություններ և լրացումներ կատարել որոշման մեջ:

	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

	Կառավարության 2021-2026թթ. ծրագրի 4.6 բաժնում սահմանվել է, որ
-	Սոցիալական աջակցության քաղաքականությունը հիմնվելու է սոցիալական կարիքի գնահատման և  դրան համաչափ սոցիալական ծառայություն տրամադրելու սկզբունքի վրա, 
-	շարունակվելու է իրականացվել երեխաների շուրջօրյա խնամքի հաստատություններից դուրսբերումը և  ընտանիքների հետ վերամիավորումը, ինչպես նաև կանխումը նրանց այդ հաստատություններում հայտնվելը։
Այսպիսով, Նախագծով առաջարկվող շուրջօրյա խնամք իրականացնող գիշերօթիկ հաստատություններից կենսաբանական ընտանիք վերադարձած անձանց, իրենց սոցիալական կարիքներին համարժեք բնաիրային օգնության տրամադրման նպատակը ՀՀ կառավարության ծրագրով որդեգրած քաղաքականության իրականացման մեխանիզմներից մեկն է։

	 Նախագծի մշակման գործընթացում  ներգրավված  ինստիտուտները և անձինք

	      Նախագիծը մշակվել է նախարարության համապատասխան ստորաբաժանումների մասնագետների կողմից:  

	 Ակնկալվող արդյունքը

	      Իրավական ակտի ընդունման արդյունքում կապահովվի՝
- սոցիալապես անապահով ընտանիքներին բնաիրային օգնության ցուցաբերման միջոցով նրանց սոցիալական վիճակի մասնակի բարելավումը,
- պետական սեփականություն հանդիսացող գույքի նպատակային և արդյունավետ օգտագործումը:  



Որոշման ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:

